
1. Իրավական ակտի ընդունման անհրաժեշտությունը 
[bookmark: _GoBack]«Հայաստանի Հանրապետության կառավարության 2012 թվականի հունիսի 28-ի № 851-ն որոշումն (այսուհետ` Որոշում) ուժը կորցրած ճանաչելու մասին» Հայաստանի Հանրապետության կառավարության որոշման նախագծի (այսուհետ` Նախագիծ) ընդունումը պայմանավորված է այն հանգամանքով, որ Որոշման ընդունման պահին արդեն իսկ գործել է Որոշմամբ կարգավորվող ոլորտի (Հայաստանի Հանրապետության պետական բյուջով  ոչ առևտրային կազմակերպություններին պետական աջակցության տրամադրում (դրամաշնորհի կամ նվիրաբերության մասին պայմանագրերով) նորմատիվ իրավական ակտ (Հայաստանի Հանրապետության կառավարության 2003 թվականի դեկտեմբերի 24-ի  № 1937-Ն որոշում), ինչի արդյունքում առաջացել է տարընթերցում Հայաստանի Հանրապետության պետական բյուջով  ոչ առևտրային կազմակերպություններին պետական աջակցության կազմակերպման և Հայաստանի Հանրապետության պետական բյուջեի համապատասխան ծրագերի միջոցառումների շրջանակներում այդ կազմակերպություններին դրամաշնորհների հատկացման գործընթացներում:
Արդյունքում, անհրաժեշտություն է առաջացել Հայաստանի Հանրապետության պետական բյուջով  ոչ առևտրային կազմակերպություններին պետական աջակցության (դրամաշնորհի տրամադրման) գործընթացներն իրականացնել մեկ միասնական իրավակարգավորման շրջանակներում:

2. Ընթացիկ իրավիճակը և խնդիրները 
Որոշման ընդունման պահին (2012 թ.) տվյալ տարվա Հայաստանի Հանրապետության պետական բյուջով սահմանվում էին  թանգարանային գործունեություն իրականացնող ոչ պետական հատված ոչ առևտրային կազմակերպություններին պետական աջակցության տրամադրում (դրամաշնորհի կամ նվիրաբերության մասին պայմանագրերով): Պետական աջակցություն ստացող՝ թանգարանային գործունեություն իրականացնող ոչ պետական հատված ոչ առևտրային կազմակերպություններին նույնականացնելու, տրամադրվող միջոցների հասցեականությունը, նպատակայնությունն ու չափորոշիչները սահմանելու, ինչպես նաև աջակցության տրամադրման ընթացակարգերը կանոնակարգելու անհրաժեշտությամբ պայմանավորված, այդ ժամանակաշրջանում նախաձեռնվել և Հայաստանի Հանրապետության կառավարությանն էր ներկայացվել վերոնշյալ նորմատիվ իրավական ակտի նախագիծը: Սակայն, դրա կազմման և ընդունման փուլերում իրավաստեղծ մարմնի (Հայաստանի Հանրապետության մշակույթի նախարարություն) կողմից հաշվի չէին առնվել մի շարք հանգամանքներ.
ա. Որոշման ընդունման պահին գործող Հայաստանի Հանրապետության Սահմանադրության (փոփոխություններով) (ընդունվել է 1995 թվականի հուլիսի 5-ի ՀՀ հանրաքվեով. Սահմանադրության փոփոխությունները կատարվել են 2005թ. նոյեմբերի 27-ի ՀՀ հանրաքվեով) 5-րդ հոդվածի համաձայն, մասնավորապես՝ պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով:
բ. Որոշման ընդունման պահին մշակութային գործունեության ոլորտը կարգավորող «Մշակութային օրենսդրության հիմունքների մասին» օրենքով Հայաստանի Հանրապետության կառավարության, ինչպես նաև մշակույթի ոլորտում լիազորված պետական մարմնի Որոշման նախագծում և ընդունում գործողությունների իրավասություններ չէին սահմանվել (համապատասխանաբար՝ 21-րդ և 22-րդ հոդվածներ):
Այսինքն, Որոշման ընդունման պահին գործող Հայաստանի Հանրապետության Սահմանադրությամբ և օրենքով իրավաստեղծ մարմինը չի ունեցել այնպիսի գործողություններ կատարելու լիազորությունը:
գ. Որոշման ընդունման պահին գործել է մեկ այլ նորմատիվ իրավական ակտ՝ Հայաստանի Հանրապետության կառավարության 2003 թվականի դեկտեմբերի 24-ի  № 1937-Ն որոշում, որով մասնավորապես կանոնակարգվել է Հայաստանի Հանրապետության պետական բյուջեից իրավաբանական անձանց դրամաշնորհների հատկացման գործընթացի հետ կապված հիմնական հարաբերությունները: Դրա նորմերը տարածվել են նաև ինչպես պետական ոչ առևտրային կազմակերպություններին, այնպես էլ ոչ պետական հատված ոչ առևտրային կազմակերպություններին (այդ թվում՝ թանգարանային գործունեություն իրականացնող) պետական բյուջեից դրամաշնորհների հատկացման գործընթացների վրա:
Նաև, Որոշման ընդունման պահին իրավաստեղծ մարմնի կողմից հաշվի չի առնվել այն հանգամանքը, որ ընդունված նորմատիվ իրավական ակտը հակասել է ավելի վաղ ընդունված, հավասար իրավաբանական ուժ ունեցող նորմատիվ իրավական մեկ այլ ակտին (վերը նշված՝ № 1937-Ն որոշում):
Այսպիսով, Որոշման ընդունման պահից միևնույն գործառնության նպատակով գործել են 2 տարբեր նորմատիվ իրավական ակտեր, որոնց իրավակարգովորող նորմերի մի մասը հակասել են միմյանց և առաջացրել տարընթերցման հնարավորություն:

3. Կարգավորման նպատակը և բնույթը
Նախագծի նպատակն է՝ վերացնել Հայաստանի Հանրապետության պետական բյուջեից իրավաբանական անձանց դրամաշնորհների հատկացման գործընթացի հետ կապված հարաբերություններում առկա իրավական անորոշությունները և այդ հարաբերություններում ապահովել մեկ միասնական իրավակարգավորում:
 4. Նախագծի մշակման գործընթացում ներգրավված ինստիտուտները և անձինք 
Նախագիծը մշակվել է Հայաստանի Հանրապետության կրթության, գիտության, մշակույթի և սպորտի նախարարության աշխատակիցների կողմից:
5. Իրավական ակտի կիրարկման դեպքում ակնկալվող արդյունքը
  Նախագծի ընդունումով ակնկալվում է Հայաստանի Հանրապետության պետական բյուջեից իրավաբանական անձանց դրամաշնորհների հատկացման գործընթացներում սահմանել որոշակիություն, ինչպես նաև ապահովել, որ Հայաստանի Հանրապետության պետական բյուջեից իրավաբանական անձանց դրամաշնորհների հատկացման գործընթացներում որոշում կայացնողների գործողություններն իրականացվեն մեկ միասնական իրավակարգավորիչ հիմքով:

6. Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն
Նախագծի ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների և (կամ) ծախսերի ավելացում կամ նվազեցում չի առաջանում:

     7. Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն
1. Այլ իրավական ակտերում փոփոխությունների և (կամ) լրացումների անհրաժեշտությունը.
Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:
    8. «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և (կամ) այլ ռազմավարություններ».
Նախագիծը ռազմավարական փաստաթղթերից չի բխում:
9. Այլ տեղեկություններ.
Չկան:




